
Кіріспе

     ТАҚЫРЫПТЫҢ   ӨЗЕКТІЛІГІ. Моғолстанның   құрылуына  Шағатай  мемлекетінің  ыдырауы  бастау  болды. ХІҮ ғасырдың  орта   шенінде Шағатай   ұлысы  екіге бөлініп, оның шығыс   бөлігінде  Моғолстан хандығы, ал батыстағы Мәуереннахрда   Әмір  Темір  мемлекеті  құрылды.Моғолстан  мемлекетінің   астанасы  Іле өңіріндегі   Алмалық  қаласы   болды.Моғолстан  хандығы  кезінде   ғылым  мен   мәдениет  барынша дамып, өркен жайды.Моғолстан  Қазақ хандығының    және   қазақтың   өз  алдына  жеке   халық  болып  қалыптасуына  аумақтық  тірек, саяси – экономикалық   негіз  болғандығы  бұл  жұмыстың   өзекті мәселесі  болып табылады.

     ЗЕРТТЕЛУ  ДӘРЕЖЕСІ. Жұмыс  үш  бөлімнен: кіріспе, негізгі бөлім   және   қорытындыдан  тұрады. Негізгі  бөлім  екі тарауға  бөлінген. 
     Бірінші  тараудың  бірінші  мәселесі: «Аумағы мен халқы»  деп аталады. Бұл тарауда   Моғолстан  мемлекетінің   негізгі   халқы  мен  шекарасын   қамтиды.

    Бірінші тараудың екінші  мәселесі: «Алғашқы моғол хандары»  деп аталады.Мұнда   Моғолстанның   алғашқы хандарының  Шағатай   ұрпағы  мемлекетін  қалпына келтіру  жолында   жасаған  әрекеттері  жайында   мәселелер   қамтылады.

    Екінші тарау дың  бірінші мәселесі: «Моғолстанның  ішкі – сыртқы   жағдайы» деп  аталады. Бұл тарауда   Моғолстан мемлекетіндегі   биліктің   басқарылуы  жайында   мәселелер  қамтылады.

    Екінші тараудың  екінші   мәселесі: «Моғолстан  Темірдің  басып   кіру  қарсаңында»  деп аталады. Бұл  тарауда  Моғолстан   мемлекетіндегі   биліктің  басқарылуы  жайында жазылған.
   Екінші  тараудың  үшінші мәселесі: «ХҮ  ғасырдың бірінші жартысындағы Моғолстан»деп аталады. Бұл тарауда  Моғолстанның  жалпы  саяси  тарихы туралы мәселелер қамтылады.
МАҚСАТЫ  МЕН  МІНДЕТІ. ХҮІ ғасырдың басында   Есенбұға  қайтыс болғаннан  кейін Моғолстанның   хан  тағына  отырған  Жүніс хан  ұрпақтарының   билікке таласқан  тартыстарының  нәтижесінде   Моғолстан хандығы  ыдырады.Жетісу мен  Іле өзенінің  бойын мекендеген   үйсін, жалайыр, қаңлы, т.б қазақ тайпалары   Жетісуда  құрылған  Қазақ   хандығының   құрамына біріккендігін  көрсету  осы  жұмыстың  мақсаты   мен  міндеті  болып табылады.
ҚҰРЫЛЫМЫ: Жұмыстың  құрылымы  кіріспеден, ІІ –тарау, Бес бөлімнен   және   қорытынды   мен   сілтемелер, сонымен   қатар    пайдаланған    әдебиеттер  тізімінен   тұрады.   
    1.1. Аумағы мен  халқы.
    Жаңа  мемлекет   сол   кезге   дейін –ақ   Шағатай   ұрпағы иеліктерінің  шығыс   бөлігінде   қалыптасқан  атпен, яғни   Моғолстан   ( «Моғұлстан») деп атала  бастады. Мырза  Мұхаммед  Хайдардың  «Тарихи  Рашидиіне» сәйкес  Моғолстанның  шекарасы   төмендегідей болды: «...қазіргі  Моғолстан  деп аталатын  аумақтың  ұзындығы   мен   көлденеңі  ( ұзақтығы) 7-8 айшылық   жол. Шығыс шеті ( Моғолстанның )  қалмақтардың   жерімен шектеседі   және   Барыскөл, Емел және   Ертісті  [өзіне қосады]. Солтүстігінде  оның шекарасы  Көкшетеңіз ( Балқаш) Түркістанмен  және   Ташкентпен  шектеседі; оңтүстігінде   Ферғана  уәлаятымен, Қашғар, Ақсу, Шалыш  және  Тұрфанмен   шектеседі», яғни Моғолстанның   едәуір  бөлігі  Оңтүстік – Шығыс  Қазақстан  мен   Қырғыз  аумағынан   құралған./1/

          «[Оңтүстік   шекараның] ұзындығы    сауда  керуенінің  үш   айшылық   жолына   жетеді   және   тоқсан   күншілік  асуы   бар». Бұдан әрі   Мұхаммед  Хайдар  былай   деп  жалғастырды: «Моғолстанда   көлемі жағынан    Жейхұнға  ( Әмудария) тең   көптеген    ірі өзендер   бар,  олардың   ішінде  Іле, Емел, Ертіс, Шұлық  ( Шу)   және   Нарын  бар.Бұл өзендер   Сейхұннан              ( Сырдария)  ещ кем  емес.Осы өзендердің   басым көпшілігі  Моғолстан   мен  Өзбекстан  ( Шығыс Дешті  Қыпшақ )   арасына  орналасқан   және  оларды  бөліп тұрған  Көкшетеңіз  көліне   құяды»./2/

               Моғолстанның   шекарасы     тұрақты болған   емес, оның бір   жарым    ғасырлық  өмір сүрген   уақыты   бойында   өзгеріп  отырды. Алғашқы хан  Тоғылық – Темір  мемлекетінің  құрамына   Моғолстанның  өзі  мен  вассалдық  иелік   ретінде   Шығыс  Түркістанның   бір бөлігі  (дуғлат әмірі   Поладшының   үлесі  Маңлай   Сүбе) кірді.  Кейіннен   Шығыс  Түркістан  бірде  Темір ұрпағының   мемлекетіне  кірсе, бірде қайтадан  Моғолстан    билеушілерінің  қол астына қарады; ХҮ ғасырдың  80- жылдарынан   бастап  Моғолстан  хандары   иеліктерінің  құрамына   Ташкент   пен  Сайрам енді, бірақ  Жетісу  кірмей қалды. ХҮІ  ғасырдың  басында  Моғолстанның  ыдырауы   кезіне  қарай   оның  хандарының   билігі  тек Қашқариямен  ғана  шектелген    еді.
       Тарихи – географиялық   «Моғолстан»  термині, мемлекеттің  өзінің   аты  сияқты, «моғұл», «моғол» этнонимінен  құрылған; «монғол»  сөзі   Орта  Азияда  осылай жазылатын  болған, сірә, айтылғанда да  солай   айтылса керек. ХІҮ ғасырдың  өзінде – ақ  мұнда   ауысқан  монғол   рулары    мен   тайпалары  жергілікті   түрік   халқымен сіңісіп    кетті. Моғол   тайпалары  деректемелерде  түрік  тайпалары   ретінде, өзінің  негізінде   шығуы   жағынан   автохтондық  болып көрінеді. Оңтүстік  - Шығыс   Қазақстанның  негізгі  халқы мұнда Моғолстанның  кезінде  түркі  тілдес  болған./3/

      Моғолстан  ортағасырлық  авторлардың  тарихи     шығармаларында  мемлекеттің  құрылу   кезеңіне  қарай   «моғол» атты этникалық – саяси  біртұтастыққа   бірігудің   ұзақ  арласу   және   сіңісу  процесінен  өткен жергілікті   түрік және  түріктенген  монғол   тайпаларының   мемлекеттік- саяси  бірлестігі   ретінде көрінеді. Деректемелер  моғолдарға   түрік атаулары  да, монғол  атаулары да   бар ірі   тайпаларды  жатқызады, олар: дуғлаттар        ( дулаттар), қаңлылар (бекшіктер), керейіттер ( керейлер), аргинуд (аргинут), баариндер, арлаттар, барластар, бұлғашылар  және  басқалары. Кейбір  тайпалардың   аты (мәселен, үйсіндер) деректемелерге  енбеген, бірақ сол  кезеңнің  барлық  әскери – саяси    оқиғаларына   қарамастан, олардың  мұнда   одан  әрі өмір сүргеніне  ешбір   күмән  жоқ./4/
       Орталық  Азияның  саяси  картасында  ХІҮ ғасырдың   ортасында   Жетісуда  орталығы  бар  Моғолстан  мемлекетінің   пайда болуы  Шығыс  Дешті  Қыпшақ   аумағында   Ақ Орданың   құрылып,  нығаюымен   қатар  Қазақстан  тарихында  маңызды   оқиға болды.
      Моғол  хандығының  тағына  негізінен    Шыңғыс  тұқымдары  мен  монғол  ақсүйектері  отырған. Әрине, монғол  шапқыншылығы   кезінде   келген   арлат,  чорас,   калучи  сияқты   тайпалар  алғашқы  кезде   өздерінің  басымдылығын    көрсеткенмен, уақыт  өткен сайын  жергілікті  түрік тілдес  тайпалар  басымдылық  алып, монғолдарды  өздеріне  сіңіре  бастаған. Ал  қалғандары Шығыс  Түркістанға, ұйғырларғак қоныс   аударып,  соларға  араласып, өздерінің     монғол     атынан   мүлде   айырылған.
            1.2. Алғашқы моғол  хандары. 

        «Тарих-и Рашиди»    бойынша, Тоғылық  -Темір  едәуір  дәрежеде  жағдайды  біршама  тұрақтандырып, Моғолстанның  бүкіл  аумағын  өз  билігіне  біріктіре   алды; оның ордасы  Алмалықта болған./5/
       Алғашқы  моғол  ханы   ұлыстық   жүйені   сақтады; жоғарғы  ұлыс бегінің    мұралық   лауазымын   ( ұлысбегі) ол дуғлаттардың  басшысына   бекітті. /6/

  Салық жинауды   кейбір    шаралар   қолданылды.

       Исламды   мемлекетінің   ресми діні    етіп қабылдаған   Тармашырын   хан  сияқты  Мауараннахр   хандарының   өнегесімен  Тоғылық – Темір   өзінің   жоғарғы   билігін  ортағасырлық   Шығыстағы   сыннан   өткен    идеологиялық  тірек – мұсылман діні   арқылы   нығайтуды  ұйғарды.Ислам жергілікті   халыққа   Қарахандар   кезінен   бері белгілі   болғанымен, шағатайлық хандар, өздерінің   көптеген  бодандары  сияқты,  мәжусилер  болып  қала берді.Тоғылық – Темір  кезінде   Моғолстанда  мұсылман дінін   тарату   жөнінде   батыл  шаралар қолданылды. Мырза  Хайдардың   хабары бойынша,  бір күнде  160  мың  адам  ислам   дінін  енгізу   барысын  дұрыс   бейнелейді. Ислам дінін   қабылдамағандарға, тіпті  әмірлер  мен  бектерді  қоса, өлім жазасына, адам басына   сәлдені  шегелеуге   дейін  қатаң  шаралар   қолданылды.
       Тоғылық- Темір  өз  билігін   Мауараннахрға   да жүргізбек болды./7/
 Өзінің  сыртқы   саяси  әскери   істерімен   Тоғылық –Темір  өз  беделін  арттырып, өз мемлекетін   нгығайтуға  тырысты. Көрші      егіншілік  өлкелерінен   оңай    олжа тауып, тұтқын түсіру    дәмесі   хан   төңірегіне   көшпелі   ақсүйектердің   топтала  түсуіне   жағдай  жасады. Өзінің  алғашқы  жорығына   Тоғылық – Темір  Жетісудан  1360 жылғы  ақпан – наурыз  айларында  аттанды. Әскерімен   Ташкентке  жақын  тоқтап, Тоғылық – Темір   хан ілгері   қарай   қосын  жіберді, ол Сырдариядан   өтіп, Шахрисябз  қаласына   қарай   жүріп  кетті.Тоғылық – Темір  өзара   жауласып  жатқан   жергілікті  әмірлер  өзіне  қарсылық    көрсетпейді    деген   есебі  ақталды.Олардың бірі  - Орта    Азияның  болашақ  билеушісі  әмір  Темір Тоғылық – Темірге  бағынатынын  білдіріп,  сол үшін  Кеш  қаласын  үлесті  жерімен   бірге   басқаруға  алды./8/

  Моғол  ханының   саясаты  әмір   Темірдің билік  басына  жету  жолын  

оңайлатты. 
      Моғол әскерлерінің   одан әрі   ілгерілеуіне  Тоғылық –Темір  әскер басыларының  өзара   іс - әрекетінің   үйлеспеуі  кедергі   келтірді. Олардың  арасында   деректемеде  керейіт, аргинуд, қаңлы  тайпаларының   әмірлері  мен  бектері  аталған, олар   әуелі  хан ордасына    келіп,  содан соң  бүлік  шығарып, Моғолстанға   кетіп  қалды. Моғол   ханы  Мауараннахрды  бағындыру   жөніндегі  одан арғы  әрекетін  тоқтатуға  мәжбүр болды. Әмірлердің  бүлігін  басқан соң  Тоғылық -  Темір  1361 жылы көктемде  тағы да  Мауараннахрға  аттанды.Мауараннахрдың   ірі әмірлерінің   бірі  Қажы  барлас  Хорасанға  қашты; Темір  тағы да  өзінің  бағынышты   екенін  білдірді де, Кеш өңірін  билейтінін  құптатып  алды. Тоғылық - Темір   Мауараннахрдың    бүкіл аумағы    арқылы өтіп, оңтүстікте  Құндызға  дейін жетті. Мұнда  көктем мен  жаз  бойы  болып, күзде  Самарқандқа  оралды. Тоғылық –Темірдің  Мауараннахрда  уақытша  орнығуына   өлкедегі   саяси  жағдай  -  жиырма жыл бойы, ХІҮ ғасырдың 40  және 50 – жылдарында  орталық  биліктің   болмауы   жәрдемдескен   еді. Ішкі  соғыстардан  және  жатжерлік  басқыншылықтардан   қалалар   мен  елді мекендердің  бейбіт  халқы   азап шекті: «Оның  ( Тоғылық – Темір  ханның) әскері,- деп   әңгімеленеді  «Зафар -  намеде», -Гиндукуштың  тау бөктеріне   дейінгі   аумақтар  мен  аудандарындағы  халықтың   иелігін   тонап, күйзелтті...»./9/

       Өзінің  баласы  Ілияс – Қожаны  Мауараннахрдың  билеушісі  етіп   қалдырып, Тоғылық –Темір  Моғолстанға  оралды. Моғол  әскербасылары  өздерін   жаулап   алушылардай  ұстап, тек өздерінің  баюын  ғана көздеді. Халық  бұқарасының   ашынуы мен  жаулап   алушылар   ордасындағы  талас- тартысты  пайдаланып, әмір  Темір  Мауараннахрда  билік  жүргізуге   күш сала бастады. Тоғылық –Темірдің  өлімі  хан тағын  мұралану   ісімен  айналысу  үшін  Ілияс –Қожаны  Мауараннхрдан  кетуге   мәжбүр етті./10/

Бірақ   Ілияс – Қожа  қайтар  жолында   Темір мен  әмір  Хұсайынның  біріккен   әскерлерімен  шайқасуға  мәжбүр   болды.Ол жеңіліп,  тұтқынға түсті, бірақ Моғолстанға  босатылып    жіберілді./11/

   Моғолстанның   хижра бойынша  764/1362- 1363  жылы ханы  болған  соң  Ілияс –Қожа 1365  жылы бұрынғы  Шағатай  иеліктерін  біріктіруге   жаңа әрекет  жасады. Темір өз  әскерлерімен  оны  Чиназ бен   Ташкент   аралығында  Сырдарияның   жағасында  қарсы алды. Бұл жерде  өткен  белгілі  « Батпақ  шайқасының»  ( «Джанг –и лой» ) екі жақ үшін  де  зор маңызы   болған еді. Шайқас  кезінде   әскерлердің   соғыс қимылын  қиындатқан  қатты  нөсер  құйды. Моғолстанның  қатаң ауа –райына  неғұрлым   көндіккен   және     неғұрлым    жақсы  жасақталған  Ілияс –Қожаның  әскері бұл шайқаста  жауға   төтеп берді. Дуғлат   әмірі   Шамс ад – дин  басқарып   жеткен тың  моғол   әскері   Темірді кері  қайтуға  мәжбүр  етті, оның үстіне  «дүркірей  қашқан   кезде  көптеген  адамдар    батпақ  пен  лайға  тапталды», «қырғын  алаңында 10 мыңға   таяу  адам  өлді»./12/
        Жеңіс  моғол  әскерлеріне  Мауараннахрға  жол ашты. Муин ад –дин Натанзи  моғолдардың  Самарқандқа   барар  жолдағы  тонаушылықтары туралы  былай  деп  хабарлайды: «Жеңістен  кейін  моғолдар  ислам  елінде   талан – тараж  бен  зорлық – зомбылыққа  ден қойып, өлтірумен   және  тонаумен  айналысты»./13/

.      Темір  мен Хұсайын  Самарқандты  тастап,  Әмударияның  арғы бетіне   өтіп  кетті. Бірақ  моғолдар  қаланы  ала алмады: орталығы Хорасанда  болған сарбадарлар қозғалысына  қатысушылар  басшылық  еткен   Самарқанд  халқы  кескілесе  қарсылық  көрсетті./14/

Ұзақ  қоршауға  алу әскерді әлсіретті, «Жете ( яғни Моғолстан ) әскерінің   аттарына  жамандат  тиіп, бұдан  аттардың   қырылғаны  сонша, төрт  жауынгерге  бір  аттан  да  қалмады»./15/

        Моғолстанның  алғашқы  хандарының  Шағатай  ұрпағы   мемлекетін  қалпына  келтіру   жолында жасаған  әрекеттері   осылай аяқталды.

        Шағатай   ұрпағы  мемлекетінің   ыдырауы  экономикалық  және   саяси  себептерге  байланысты  заңды  құбылыс  болды. Моғолстан   хандарын  бұрынғы  Шағатай   ұрпағы  хандарымен  бір деп  теңестірген   Мауараннахрдың    отырықщы – егінші  және   қала халқы  тәуелсіздік   үшін табанды  күрес жүргізді. Моғолстан  хандарының  көршілес  жерлерді   жаулап алуға  ұмтылуы   көшпелі   шонжарлардың    мүдделеріне   байланысты  еді. Хандар осы   шонжарлардың  өз  қолдарынан  қойған  адамдары  болатын және  хандар  жауынгершілікте   табысқа жеткен   жағдайда ғана  олардан қолдау  таба алатын. Бірақ  замандастарының  ойынша,  тиісінше  тарихи  шығармаларда да  Моғолстан хандарының   Мауараннахрдағы  ( Ұрыс  ханның  Алтын  Ордадағысы тәрізді) сыртқы саяси  әрекеттерінің  басты  себебі  бұрынғы  Шағатай  ұлысының    бүкіл  аумағына  ( ал  Ұрыс  ханның  Алтын  Орда  тағына)  әулет   ретінде  дәмеленуі еді.  
 2.1. Моғолстанның  ішкі – сыртқы  жағдайы.
    Саяси  тұрақсыздық  орын алған  күрделі  кезеңде  билік басына келеген  Тоғылық –Темір  хан елдің   ішкі – сыртқы  жағдайын  жақсартып, ХҮІ  ғасырдың  басына дейін  билік еткен  әулеттің  негізін  қалады. Хандықтың  бүкіл  аумағын  біріктіріп, бір олрталыққа   бағындырады. 

       Хан өзінің билігін   бұрынғы   қалыптасқан  жүйемен  жүргізеді. Оны  ұлыстық  басқару  жүйесін  сақтауынан  көруге  болады. Дулат  тайпасының   мұралық  лауазымы   жоғары  ұлысбегі  деген  атағын  сол  қалпында  қалдырды. Салық  жинауда  кейбір  жаңа  шаралар  қолданылды. Мұсылман дінін  мемлекеттік  дін ретінде  қабылдайды. Тоғылық – Темірге   дейін моғол  билеушілерінің  ислам  дініне  енуі  баяу  жүріп келсе, енді хан бұл  мәселеге  ерекше   көңіл  бөлген. Мырза –Мұхаммед  Хайдардың   жазуы бойынша, бір күнде  160  мың  адам  ислам дінін  қабылдаған. Ханның   бұйрығы бойынша  дінді  қабылдамаған   әмірлер мен  бектерді өлім   жазпсына  кескен. Сөйтіп хан  ел  ішінде  қатал  тәртіп  орнатады. 
       Тоғылық – Темір  өзінің  сыртқы  саясатында   Шағатай  ұлысының  кезінде  орныққан  Орта Азия  жеріндегі  билікті   қалпына  келтіруге  әрекет жасайды. 1360- 1361 жылдары  Мауараннахрға  екі рет  сәтті  жорық жасап,  баласы   Ілияс – Қожаны   Мауараннахрдың  хан тағына  отырғызып қайтады. Моғолстанға  оралған   Тоғылық – Темір  хан қаза болды. Өзінің мұрагерлік  хұқын  реттеп қайту  үшін  Ілияс – Қожа  Моғолстанға  кеткен  кезде  Орта  Азиядағы  жағдай  күрт өзгереді. Тоғылық –Темірдің  тірі кезінде  оған  тәуелділікті  амалсыздан мойын дап жүрген  Әмір Темір  енді  Мауараннахрдағы   билікті  өз  қолына   алу үшін, Ілияс – Қожаға  қарсы шығады. Әмір Темір мен Ілияс –Қожа  ханның   арасында  бірнеше   рет  қақтығысулар   болады. Моғол ханы жеңіліске  ұшырайды. Соңғы жеңілістен  кейін  Ілияс –Қожа   Моғолстаннан   жаңа әскери күш    жинап келіп,  қайта соғысады. Ташкент  қаласының      маңында   1365  жылы  22  маусымда   екі жақтың   арасында  шешуші  «Батпақ   шайқасы» болады.  Жазба деректердің  хабарына   қарағанда,  кескілескен   шайқас   болғаны    соншалықты, екі  жақтан   10  мыңға   жуық  адам  қырылған. Шайқаста  Ілияс – Қожа   хан  жеңіске  жетіп,  Әмір  Темір  қашып   құтылады. 
        Батпақты   жеңісінен  кейін  Моғол   ханы  Самарқанға   қарай аттанып,  оны  қоршауға  алады. Бірақ халық  қаланы   жан аямай  қорғайды. Қаланы  ұзақ уақыт   қоршаудан  қалжыраған  моғол   әскерлерінің  мініс  аттары  жамандат  індетінен  қырыла бастайды. Қаланы алудың   мүмкін  еместігіне  көзі  жеткен  хан  Моғолстанға  қайтуға мәжбүр болған. Сөйтіп,  Шағатай ұлысы  кезіндегі  қайта қалпына  келтіру   ісінің  алғашқы  қадамы   сәтсіздікпен  аяқталады. Бұл  сәтсіздіктің  басты себебі,  билеушілер  арсындағы  алауыздық, саяси  феодалдық   быраңқылық   еді. Ақыр  аяғында  Ілияс –Қожа  хан  да  осы  феодаодық  талас – тартыстың   құрбаны болады. 
       Бұдан кейін  де  Моғол  хандығындағы   билікті   дулат  тайпасының  атақты  әмірлері   Қамар ад –дин  мен    оның інісі  Шаме  ад – диндер жүргізген. Қамар  ад –дин де  өзін тыңдайтын, жас  Тоғылық –Темірдің  соңғы  ұрпағы  Қызыр -  Қожа  оғланды  хан тағына  отырғызып, дулат тайпасының  әмірлері мен  шонжарларының  жағдайын  жақсартуға   күш салады. 
       Моғол  хандығын  осындай  саяси   бытыраңқылық  жайлап  жатқанда  Мауараннахрдағы  билікті өз  қолына алып, күшейген  Әмір Темір  енді Моғолстанды   жаулауға   кіріседі. 
       ХІҮ ғасырдың  аяғында   Әмір  Темір  Моғолстан  жеріне  бас    көтертпей, дүркін –дүркін  жорықтар  жасайды. Алғашқы  жорығы  1371 – 1372   жылдары   болған. Бұл жорықта  Алмалық  қаласына дейін   жетеді,  бірақ қалаға  кірмейді. Жол  бойындағы   елді  мекендерді  тонап,  халықтың  мал – мүлкін  талан – таражға   ұшыратып,  көптеген  тұтқын  алып  қайтады. Екінші  жорықта – 1375 – 1377  жылдары  Оңтүстік  Қазақстан  арқылы  жүріп, Жетісудың   Шарын  өзеніне  дейін жетеді. Моғол  ұлысының  басшысы  Қамар ад- динмен шайқасып, аны  жеңеді. Қамар ад – дин Шығыс Түркістанға, Үш  Тұрфанға   қарай   қашып  құтылады. 
       Әмір Темір  Моғолстанға  1380 -1390   жылдары да   бірнеше  рет  жорық  жасаған.Бұл жолғы  жорықтың  жойқындығы  соншалықты,  Әмір Темір  өзінің  балаларының    қолындағы   әскерлермен  қосқанда  120 мың  адаммен  аттанған. 

        Сонымен,  Әмір Темір  шабуылдары  әбден  титығына  жеткен  Моғол  хандығы   мүлде  әлсірейді. Хандық  бірнеше  иеліктерге бөлініп,  саяси жағынан  бөлшектенеді. Қызыр -Қожа   хан  Темірге  өзінің  тәуелділігін  мойындайды. Моғолстан  Әмір Темір  қаза  болғаннан  кейін  ( 1405  жылы ) ғана  Қызыр – Қожаның  мұрагері  Мұхаммед ханның    кезінде  ( 1408  -1416) тәуелсіздікке  қол жеткізе     бастайды. Моғол ханы  Темір өлгеннен  кейін   оның   әулетінің     ішіндегі    талас – тартысты  пайдаланып     қалады. Мұхаммед  хан Темірдің   немерелері  Ахмед  мырза мен  Ұлықбектің   арасындағы  Ферғана   үшін  таласта  ол   өзінің әскер   күшімен  Ахмед мырзаға    көмектесіп,  жеңіске жеткен еді. Осы кезден бастап   Моғолстан өз  тәуелсіздігін     ала  бастаған. Мұхаммед  хан қаза болған соң,  Моғол хандығының   ішіндегі талас – тартыс   қайта басталады. Бұл талас – тартысты   Темірдің немересі  Ұлықбек    пайдаланып, өзін жақтаушы   Қызыр -Қожаның    немересі  Шер – Мұхаммед тің  хан болуын   қолдайды. Оның хан тағына  отыруына көмектескен    Ұлықбек  енді  одан өзіне  тәуелді болуын   талап етеді. Бұған  қарсы болған   Моғол   шонжарлары   Қызыр – Қожаның    екінші бір  немересі   Уәйісті  хан тағына   отырғызады. Бұған  наразы   болған   Ұлықбек  1425 жылы  Моғолстанға  шапқыншылық   жасап, халықты  талан – таражға  ұшыратып  қайтады. 

        Моғолстандағы жағдай  1428 жылы  Уәйіс хан қайтыс болғаннан кейін  сол баяғы  бытыраңқы  күйінде  қалады. Хандық  билік үшін  талас  енді   Уәйіс  ханның  балалары  Жүніс пен Есен -Бұға   арасында  басталады. Есен  -бұға  1433 -1462  жылдары хан тағына  отырады. Бірақ Жүніс таласын  тоқтатпайды. Тартыс нәтижесінде  1462 жылы  Есен –бұғаның  қаза болуымен  аяқталады.  
     2.2. Моғолстан Темірдің  басып кіру  қарсаңында.
     Ілияс – Қожа  ханның билік  жүргізген  аз ғана    уақыты   шонжарлар  топтарының  оқшаулану   ниетімен  жүргізген  күресіне толы болды. Моғолстанда  хан  билігі   рулық – тайпалық  үстем   таптың  еркімен  шектелген  тым  әлсіз еді. Хандар  шонжарлар   алдында  іс жүзінде  дәрменсіз болатын. Бұл  Мауараннахрда  жеңілгеннен  кейінгі  Ілияс – Қожаның  мысалынан   көрінеді. Ілияс – Қожа  хан билігінің  күйреуі мен  оның өлімінің  нақты  мән- жайы  деректемелерде  тым  қарама- қайшы  келтіріледі. Әдетте  бұл  жағдайлар  дуғлат  шонжарларының   көрнекті өкілдерінің  бірі  әмір  Қамар  ад –диннің   қарсылығымен  байланыстырылады. Қамар ад –дин, Мұхаммед  Хайдардың  хабарлауы бойынша, Тоғылық – Темірдің   хан өлген соң  бірден –ақ  Моғолстандағы  жоғарғы билікті   басып алуға тырысқан. Мұхаммед  Хайдардың   жазуында, оның ханға  деген  ежелгі  дұшпандығының    себебі – Тоғылық – Темірдің  оған  моғол  мемлекетінің  әкімшілігіндегі мұраға   қалып отыратын   ұлыс  бегінің  ( ұлысбегі) жоғары лауазымын   бермегенлігі. Поладшы өлгеннен  кейін  Тоғылық –Темірдің  жарлығымен  дуғлаттың   қалған   көсемдерінің ішіндегі  үлкені  Қамар ад –дин емес  Поладшының   жасы әлі  жетпеген мұрагер  баласы    Хұдайдад  ұлысбегі  болып тағайындалды. Тоғылық – Темірдің  ұлысбегілікті  Қамар  ад –динге  бермеу себебі  ұлыстың  құдіретті  билеушісінің   аузына қараудан  құтылғысы  келген  еді,  мұның өзі  ханның   шонжарлар  сепаратизмімен   күресі  жағдайында   әбден  түсінікті болатын. 
        Му ин ад-дин Натанзидің  пікірі бойынша, Қамар ад –дин  мен оның  інісі  дуғлат  Шамс  ад- дин әуелі  Ілияс –Қожа  оғланды  хан тағына  отырғызады,бірақ  бір жыл  өткен соң, жаңа ханның   өзара  қырқысқан  талас – тартысты  тоқтата   алмайтынын  көрген соң, Ілияс –Қожа  хан  өлгеннен кейін  ғана  Қамар ад –дин бүлік шығарған. Мұхаммед Хайдардың   айтуынша, Қамар ад –дин   Тоғылық –Темір  ханның  соңғы  ұрпағы  әлі жас  Қызыр – Қожа  оғланнан   басқа хан  әулетінің  барлық мүшелерін  қырып  салыпты -мыс,  ал Қызыр – Қожа  оғланды  дуғлат  ұлысбегі  әмір  Хұдайдад  жасырып  алып  қалыпты./16/
        Моғолстанның  феодалдық – тайпалық  ақсүйектерін  бағындыру  Қамар  ад-динге  оңай   іс болмады. Елде саяси және  шаруашылық  өмірдің  қым –қуат  ала – сапыраны   басталды./17/

 Ірі тайпалардың  көсемдері ең  жоғары  әкімшілік  қызметтерге  ие болып,  айрықша  артықшылықтарды  пайдаланған   дуғлаттардың  одан әрі  күшеюіне   жол   бергі лері   келмеді. Алайда  Қамар  ад –дин біраз  уақытқа  болса да  моғол  тайпаларының  едәуір  бөлігін  өзіне  бағындыра  алды. 

        Қамар  ад –дин  мен  оның аға – інілері  тәрізді  дуғлат  шонжарларымен қатар    деректемелер  бұл кезде   Моғолстанда  бірқатар басқа  тайпалар  басшыларының  есімдерін   атайды. Шараф ад –дин Әли  Йазди Моғолстанның  билеуші топтары  ішіндегі бытыраңқылық,  қайшылықтар мен   араздықтар  туралы  жазады. «Жете әмірлерінің   арасында,- деп хабарлайды   ол, - өшпестік  орын алды. Дуғлат  амағынан  шыққан  Қамар ад –дин, Кебек, Темір және  Ширавул біраз  әскермен  аргинуд  Қажыбекке  қарсы  бірікті»./18/
       Моғолстанның  жекелеген  тайпалары  мен ұлыстары  иеліктерінің   шекаралары   жиі  өзгеріп  отырды, жайылымның  жақсысын    алып, олжа түсіруді  көздеген   күрес  жүріп жатты. Бітпейтін  өзара  қырқыстар, күшейе  түскен  езгі халық  бұқарасының  наразылығын   туғызды. Әмір Темір  әскерінің  басып кіруі  қарсаңында  жалпы  Моғолстандағы, соның ішінде  Оңтүстік – Шығыс  Қазақстандағы  жағдай  осындай  еді./19/
        Моғолстанның  құрылуы  Қазақстанның  аумағында  этникалық  жағынан  біртектес  мемлекеттік  бірлестіктің  пайда болуы  жолындағы  ілгері  басқан  қадам  болатын,  сонымен қатар  мұның өзі саяси  жағынан  Жетісудың    түркі тілдес  халқын Қазақстанның  басқа аумағындағы  туысқан  халықтан  уақытша  бөліп  тастады да, қазақ   халқының   қалыптасу  процесіне  салқынын  тигізді.  

         2.3. ХҮ  ғасырдың бірінші жартысындағы   Моғолстан.
         Моғолстандағы  ішкі  саяси   жағдайдың    тұрақсыздығы    Орта  Азиядағы  Темір  ұрпақтарының   Оңтүстік – Шығыс  Қазақстанға   көз  тігуін  одан әрі  жалғастыруларына   мүмкіндік  берді. Қызыр – Қожа   ханның   төрт баласы   - Шам и- Жахан, Мұхаммед   оғлан, Шерәлі  және  Шах – Жахан   арасындағы билік   жолындағы  өзара қырқысулары    салдарынан  «уәлаят   құлдырауға   ұшырап, ал адамдары    жан – жаққа   қашып кетті», Моғолстан мемлекеті   бірнеше  бөлікке  ыдырады /20/

Іс жүзіндегі   биліктің  жоқтығын пайдаланған  Темірдің    немересі, Ферғана билеушісі   Ескендір 1402 -1403 жылдары  шекарадағы   Үш –Фирман, Ақсу қалаларын   тонап алды, содан   соң   тереңдеп ене  түсіп,  Бай, Күш  (Құсан), Тарим, Хотан  қалаларының  төңірегін  талан – таражға   салды. Бұрынғыдай, Темір  кезіндегідей, басып алған жерлерді  адамсыз   қалдыру  әдісі   жүргізілді. Деректемелер    Темір ұрпағының  қыруар   табысқа  кенелгенін  атап  көрсетеді. Ескендір  Қашқарияны    тонағаннан  кейін   Жетісу  жеріне, «Моғолстанның ең  шалғай  шептеріне   дейін», «Алмалық пен  Бесбалыққа дейін»  жеткен. Моғол  билеуші   топтары оған  қарсылық   көрсете  алмады. Ұлысбек  дуғлат  Хұдайдад  әмір   тауға  қашты, ағаларымен  айқаста    мерейі  үстем  болған  жаңа  хан  Шам и – Жахан да кері шегінді. 

       Бұл хан  ( 1399 -1408 жылдар), ал одан кейін  Мұхаммед   хан  ( 1408- 1416 жылдар) Темірдің   Қытайға  жорығын дайындау   кезінде      басып алған  Моғолстанның   батыс  бөлігін   ( Ашпара, Йанги – Тараз ауданы) азат  етуге   әрекет  жасады. Өздерінің  саяси және  әскери  жағдайларын бірте – бірте  нығайтып алған  бұл хандар   ( Му ин ад –дин Натанзидің   мағлұматтарына қарағанда   бұлардың алғашқысының   қарамағындағы халық   тоқсан түменге, яғни  900 мың адамға   жеткен) өз кезектерінде   Темір әулеті   мемлекетінің өзара    алауыздық  күресіне   араласып отырған, дәлірек  айтқанда, Түркістан қамалдары   мен  Таласқа  ( Йан-ги –Тараз  және  Ашпара ) бекінген  Темір әулетінен  шыққан бүлікшіл    әмірлерге  әскери    көмек көрсеткен. Өзара жасасқан  бейбіт   бітім    шарттарына сәйкес  басып алған   аймақтарынан  кете қоймаған  Хұдайдад  Хұсайниді  1408- 1409  жылдар  шамасындағы   моғолдар  өлтірді   де,   Янги  ( Тараз) бен  Сайрам   тағы да    екі  жылға тарта   Темір    әулетінің   мирасқоры  атағы  мен міндеттерін  мойнына  алған  Хұдайдад  ұлы  Әбділхалықтың   қолында  болды. 
        1411  жылға дейін  басып алған  жерлерінде   билік жүргізген   және  Шахрух   пен  Ұлықбектің  жоғарғы  өкіметіне  мойын ұсынбаған   Шайх   Нұр ад – дин   Қыпшаққа  байланысты   Жошы  әулетінің   түрік ақсүйектерімен   туыстық  қатынасын ашып  беретін өте  қызықты  дерек  бар. Мырза Хайдар  мынадай   дерек береді: Өз ағасы  Шер – Мұхаммедпен  ( 1418 -1425 жылдары  Моғолстан  ханы) күрес   жүргізген, таққа   үтіткер  моғол  Уәйіс хан   оғдан  Түркістандағы  Шайх Нұр ад – динге  қашып келеді. Шайх  Нұр ад –дин    Қыпшақ   Уәйіс    оғланға   қызы   Дәулет – Сұлтан  Саканджиді   (  болашақта  Жүніс  ханның  шешесі ) тұрмысқа  беріп, оның  Моғолстан    тағы  жолындағы   күресіне   көмек   көрсетті. Өз кезегінде   тіпті  бұған   дейін  Шайх Нұр ад- дин Моғолстан  билеушісі  Мұхаммед  ханнан  көмек   алған  болатын. 
        1411  ж. Темір   әулетінің   Янги ( Тараз) мен Сайрамдағы   мирасқоры  Әбділхалық   өлісімен  Мұхаммед  хан  әскерімен  осы   өңірге енеді. 

       Мұхаммед ханның  тұсында  Моғолстан   іс жүзінде  Темір  әулетіне  тәуелді  болған  жоқ./21/

Сәтті   жүргізілген  сыртқы  саясат  ішкі  саяси  жағдайды   белгілі  дәрежеде    нығайта  түсті, феодалдық   қырқысулар   азая   түсті. 

      Мұхаммед хан  кейін  Моғолстанда  бүліктер  мен  өзара    дау – дамай   қайта өрбіп, мұны  Мауараннахр   билеушілері  дереу   пайдалана  қойды. 1414 ж. Қашқария   қайтадан  Темір әулетінің   иелігіне   көшті. Ұлықбек  20 –жылдарда   Моғолстанның  өз ішінде, яғни   Жетісу  жерлерінде, Солтүстік   Тянь –Шаньда    Темір әулетінің    ықпалын  кеңейту       қадамдарын   жасады. Мұның  ең басты әдісі - өзара алауыздық   қырқысуларға   араласу, өздері  қойған  адамдарға  қолұшын беру. 
       1418 – 1421  жылдары   Моғолстанда  өкімет  билігі  Уәйіс ханның  қолында   болды. Моғол тағынан  екінші бір  үміткер   Шер – Мұхаммедтің  өтініші  бойынша  1421 ж. маусымда  Ұлықбектің     өзі   Моғолстанға   жорыққа  аттанды, бірақ әзірге  Моғолстанға  өзара   қырқыстарға    араласуға  бас  тіккісі келмей,  Қарабұлаққа   дейін  жетті де,  кері қайтты. Бұл елдегі   өзара алаауыздық   қақтығыстарға   сипаттама   беру   тұрғысынан   Хафиз-и   Абрудың  Темір ұрпағы   Шапхрух   елшілігінің   Моғол  жері  арқылы  Қытайға   барған жолын  баяндайтын әңгімесі   көңіл  аудартады. Егіншілік  солтүстік   жолмен, яғни  Оңтүстік – Шығыс Қазақстан арқылы    Ташкен т – Сайрам – Ашпара –«моғол  елі», яғни Моғолстан   арқылы   жүрді. «Уәйіс  хан  ( Вайс хан) Шер – Мұхаммед  оғланға   қарсы соғыс ашты, ұлыс алауыздық   жағдайда » деген хабар алдық. Елшілер  Белгіті   мекеніне   соқпай   өтіп, бектердің  бірі,   Мұхамамед  бектің  жеке   иелігіне   жетті. Деректемеде   оны   «ұлыс хакімі», ұлан – ғайыр  иелікті    билеуші деп  атайды. Күнгір  өзенінен  өткен соң, Жұлдызға    келіп, одан әрі    «Шер  - Бахрам еліне», әрі қарай   «бүкіл   Моғолстан     арқылы  Турфанға» барады. Елшілер  Қытайдан  қайтар жолда   тоқтамай отырған    өзара бақталастық  қақтығысулардың   салдарынан    «Моғолстан   жолдары   тынышсыздану    болғаны   себепті» оңтүстік  бағытпен: Хотан – Қашқар - Әндіжан арқылы  жүргенді   жөн   көрді.
       Ұлықбектің  көмегіне   сүйенген Шер- Мұхаммед   1421  ж. елде билікті   өз қолына алды. Моғол әмірлері   мен  бектерінің   бір тобы   оны    қолдаса, енді бір тобы   Уәйіс хан  жағында қаллды. Шер – Мұхаммед   Моғолстан ханы   болғаннан кейін   Ұлықбекке бағынуды қойды, бұл  1425  ж.  Темір  әулетінің    Моғолстанға   жорыққа    аттануына  себеп болды. 
       Темір әулетінің    ХҮ ғасырдың  1 –ші   жартысында   Оңтүстік және   Оңтүстік – Шығыс   Қазақстан   аумағына байланысты   ұстаған   саясаты   осы аймақтар  «көшпелілердің      шапқыншылықтарына    тойтарыс беруден»  гөрі осы аумақтарға   шабуыл жасау   бағытында болды.  Темір әулеті   Түркістан қалаларын    басып алды. Жоғарыда атап өткен    Барақ   ханның   Ақ Орданың  бұрынғы астанасы    Сығанақ  қаласының  қай
тару бағытында   талаптары  1427 ж.  Ұлықбектің   Ақ  Ордаға қарсы    жорығына себеп болды. 
       Жорық  алдында  Темір  әулиетінің  әскерлері  Сайрам , Отырар, Сауран, Янги –Тараз  қалаларымен  қоса  Оңтүстік -  Шығыс  Қазақстан  аудандарын  басып  алды./24/.
   Жекелеген  жасақтарының  құрамы  20 мың  адамнан  құралған  қалың  80 -100  мыңдық  әскер  жолы  әуелі  Оңтүстік  Қазақстанды  басып  өтті . Ұлықбек  әскерінің  сол  қанаты  қыста  Отырар  мен  оның  төңірегінде  орналасты./25/     

         Темір  әулиеті  әскери  отрядтарының  моғолдармен  алғашқы  қақтығысы  Йанги – Тараз  маңында  болды. Ұлықбектің  жорық  алдында  Шахрухида , Отырарда  және  Ашпарада  қыстаған  кезінде  моғолдар  Темір  әулетінен  Талас  бойындағы  жерлерді  тартып  алған  болатын.  Деректемелер  осы  уақытта  Талас  алқабында  моғолдар  ортасында  ұлы  Түк –Темірмен  бірге  Ибраһим  басқарған  керейлердің  ( керейттердің ) , Улжайту Темір басқарған  салжұқтардың  және  Иразан  басқарған  ба  ариндердің болғанын  айтады./26/  
  Олар  мұндай  үй –іштерімен (коч), жүктерімен (боне) бірге  жүрген . Жақын  маңдағы  көрші – қоныстықтар  (үйлер, киіз  үй –ханақылар, бойугаттар ) тоналды, бірақ  Темір  әулиеті  әскерлері  кері  шегінген  моғолдарды  жоғарыда  аталған Қызылсу  өзенінде  қуып  жетіп, «адамдарды  тұтқынға  ала  бастады, қисапсыз  олжа  тапты: отар –отар  қой ,үйір –үйір  жылқы ,сан  жетпейтін , аса  көп  әр  түрлі  бұйымдар  мен  заттарды  қолға  түсірді »./27/
  Ұлықбектің  осы  жорығын  тәптіштеп  жазған  Мирконд  Мауарнахрдың  «отырықшы »  билеушілерінің  Оңтүстік –Шығыс  Қазақстандағы  көшпелі  және  жартылай  көшпелі  тұрғындарына  жасаған  жорығының  мұндай  тонаушылық  сипаттағы  мақсаттарын  қайта –қайта келтірілген. «Әскерлерге оның (Қамар ад-адин әмірдің ұлы Жаханшах дуғлаттың) қол астыларындағылардан түскендердін барлығын өлтіруге; әйелдер мен балаларды  тұтқынға алуға, бұл халықтың бар мүлкін тонап, талан-таражға салуға рұқсат етіледі»/28/ 

       Мауараннахар билеушілірінің Қазақстан аумағына жасалған әскери жорықтары туралы түпкі деректемелер материалдары ортағасырлық Қазақстан тарихының демографиялық сәттерін анықтау үшін аса қызықты болып табылады. Рас, бұл материалдарды нақты сандар аталмайды, ал таран-таражбен халықты қырып жою көлемі белгі дәрежеде тым артығырақ суреттелінетін (ортағасырлық тарихшыға қамқорлық жасап отырған билеуші-иесінің табыстарын мадақтау мақсатында) де ескеру керек, бірақ соған қарамастан, бұл мағлұматтарды елемеулегеде болмайды. Темір әулеті Қазақстан аумағында көршілес мемлекеттерді әлсіретуге байланысты өз атасы, ұлы басқыншы Темір саясатын жалғастырды. Бұл мақсаты орындаудың басты құралдарының бірі  хзалықты қырып жою, оларды тұтқын етіп әкету сөйтіп көрші мемлекет билеушісін оның негізгі күші – бағынышты   адамдарынан  айыру   болды. Мирхонд  та бұл  жайды   қайта – қайта жазды: «Қазіргі  қимылдарымыздың   ең   дұрыс сипаты   біздің  оларды   ( моғолдарды) жаппай жоюға   кірісуіміз болып   табылады. Олардың күші  мен  қуатының   бетін  қайтару үшін    біз   олардың      табын – табын  малын, заттары мен үй   мүліктерін,  Текес   өзенінен   өткен адамдардың   бұйымдарын  ( сөз моғол  ханы  Шер- Мұхаммедтің    жүктері мен   адамдары жайлы    болып отыр)  басып   аламыз».  Темір әулетінің    әскерлері   жүріп өткен   жерлердің барлығын   да   «тұрғындар  қырып – жойылды,  қайғы – қасірет   себілді». Темір   әулеті    жэасақтары  «Жете ұлысының  ( яғни   Моғолстанның ) бірқатарын тонап,   талады. Жеңімпаз әскер    Күнгестің   аяқ баспаған    жерлеріне   немесе   биік  тау   сыртына барып   тығылған   Жете  тайпаларын   ( қабаил )  қолға түсіріп,  қырды. Бұо елде   ешқандай   тұрғын   қалған  жоқ»./29/

Темір әулеті  әскерлерінің   1425ж. Оңтүстік –Шығыс  Қазақстанға  жасаған  шапқыншылығының   нәтижелері   осындай./30/
       Моғолстандағы   ауық – ауық  орталықсыз  қалу   жағдайы «тайпалар», «ұлыстар», «елдер»   және  басқа  да  жеке  иеліктер  басшылары - әмірлер мен бектерді  не көршілес ұлыс, тайпа   көсеміне, не ханға  көмек көрсетпей, әрқайсысының  өз  бетінше қимыл  жасалуына    әкеліп  соқтырды.  Мирхонд  Темір әулеті   жкек –дара   қарсы шығып, соның салдарынан   бірінен  соң бірі   сәтсіздікке   ұшыраған  бірнеше моғол  феодалдарын  атайды. Темір әу леті   әскерлері соңдарына   түскен   керейлер  мен  ба  ариндер  осында   Қызылсу   өзенінде   Боам  шатқалы  жанында тағы  да  қырғынға ұшырады. Өз тайпасын   ( қауымын) ертіп кері  шегінбек   болған  Жаханшах  дуғлатты  басып алған  мал – мүлікті, адамдарды  қайтару үшін     Темір әулеті  әскерлеріне қарсы  шығару   Ибрахимге   оңайлыққа  түскен жоқ. Ақсу  өзенінде болған  айқаста   моғолдар  күйрей жеңілді, Ибрахимге  керейіт  пен  Улжайту сальдуз  қаза   тапты. Жаханшах   дуғлаттарымен  Үлкен   Кеминге  қашты. Моғол әмірлері мен  бектерінің   бытыраңқылығын  пайдаланған  Темір әулетінің  әскербасылары   олардың   әскери   күштерінің бірігуіне  жол бермеді. Үлкен  Кеминге    Жаханшах  дуғлатқа  қарсы 5   мың   қолдық  жасақ  аттандырылды. Біраз уақыт   өткен соң, Ұлықбекке   жетен  мәлімдеме   бойынша, Жаханшах   моғолдардың  басқа екі әмірі   Садр  әл – Ислам   және  М әлік  әл – Ислам  күштеріне  қосылмақ  болып, Ыстықкөлдегі  өз  жұртына кеткенде, Темір    әулеті  оның бұл   ойының  орындалуына  жол  бермеді: Жаханшахқа  қарсы дереу  жөнелтілген  Сұлтан   Уәйіс  барластың   жасағы  дуғлаттарды  тас – талқан   етті, ұлыс көсемі  тағы да  асығыс кері  шегінуге  мәжбүр болды. 
       1428 ж. ұлықбек Моғолстанға  тағы  да  Сатұқ  хан  бастаған  әскер   аттандырылды. Уәйіс хан   Темір әулетін  Ыстықкөл   маңында   Бақабұлан  деген жерде  күтіп   алды. Шайқас барысында  моғол   ханы   қаза тапты. 

2.4. Моғолстанның  ыдырауы

15 ғ-дың орта шені 16 ғ-дың бас кезінде Оңт.-шығ. Қазақстан мен Қырғызстан территориясында өмір сүрген феод. мемлекет. М. 14 ғ-дың  ортасында   Шағатап   мемлекеті ыдырағаннан   кейін   ерікті   мемлекет болып бөлініп шықты. Шағатай мемлекетінің    бір    бөлігі — Мауараннахрдың бат. Бөлігінде Әмір Темір мемлекеті, ал шығ. бөлігінде М. пайда болды. Мұндағы түркі және түркіленген монғол   ақсүйектері    (Әмір   Булатшы бастаған -  дулаттардың феод. Жоғарғы тобы)    1348    ж.    Шағатай    әулетінен шыққан  Тоғұлық  Темірді хан сайлады (1348—1462/63  ж.  билік  етті). М-ның орт. бөлігіне Жетісу мен қазіргі Қырғыстан аймағы кірді. Дулаттарға тәуелді    иелік    ретінде    Манғылай-Сүбе аймағы да  (Шығыс Түркістанның бір бөлігі) ауық-ауық М. құрамына кірді. Мұхаммед Хайдар Дулати М. Шекарасын  Шығыс шеті (Моғолстанның) қалмақтар  жерімен  шектесіп, Барыс-көл, Емел, Ертісті   қамтиды.   Солтүстікте оның жеріне Көкше теңіз  (Балқаш), Бум жәно   Қаратал   кіреді, батыста  Моғолстан  Түркістанмен  және Ташкентпен,   оңтүстікте   Ферғана   уәғаятымен,   Қашғариямен,   Ақсу,   Чаышпен және  Тұрфанмен шектеседі» деп көрсетеді.

Моғолстанның     этникалық     негізі    моғол деген   атпен  халық  болып қалыптасқан  Жетісу   мен  Тянь-Шань   тайпаларының   біріккен   одағы болды.  Парсы  және   түрік  тілдерінде азылғап    түп    нұсқаларда    М-дағы

тайпалар   құрамында   ертедегі   жергілкті  түркі  тайпа - рулары  және  14 ғ-дың орта шенінде сырттан келіп жергілікті   тұрғындармен   сіңісіп   кеткен түркі   және   монгол   тайпалары   (Дулат, Қаңлы, Барін, Бұлғач т. б.)  болғаны айтылады. Жетісуды мекендеген. М. рулары мен тайпаларының көгшілігі  Ұлы  жүз  қазақтарының    (керейлер Орта  жүз)   құрамында,  ал  Тян-Шаньды  жайлаган тайпалар жаңадан қалынтаса   бастаған   қырғыз   халқының құрамына енді;  Шығ. Түркістанды ұйғырлар мекендеді.


14   ғ-дың  2-жартысында  М-ның   алғашқы    хандары    Тоғлұқ-Темір    мен Ілияс-Қожа    феод.    бытыраққы    жағдайда болған Мауараннахрды өздеріне бағындыруға әрекет етті. 70 жылдарда елдегі феод. өзара тартыс күшейіп, Орта  Азия  билеушісі  Әмір  Темір  М-ның   ішкі   істеріне   араласа  бастады. Әскери-феод.  моғол    ақсүиектерінің, М-ның алғашқы хандарының бір орталыққа   бағындыру   саясатына   қарсы алауыздық күресі мемлекетті әлсірете түсті. Соның нәтижесінде М. жерінде іс  жүзінде   тәуелсіз   бірнеше   феод. мемл. пайда болды деп жазады Низам  ад-Дин    Шами,   Шараф    ад-Дин   Әли Йезди, Му'ин  ад-Дин  Натанзи.  Жетісу жерінің басым бөлігінде (Шу алабы,  Қаратау  бөктерінен  Ілеге  дейін) билік әмір Қамариддин  дулаттың қолына  көшті,  Іледен  Тарбағатайға  дейінгі  жер Еңке  төреге  бағынды, Ыстық көл маңында Бұлғач тайпасы басшыларының  ұлысы күшейді,  әскери-феод. ақсүйектер басқарған басқа да тайпалар   (Қаңлы.   Керейіт,   Аркенут т. б.) өз алдарына саяси-шаруашылық бөліктерге   айналды.   16   ғ-дың   70—90 жылдарында Темір М. мен Ақ Ордаға қайта-қапта    шапқыншылық    жасап, жергілікті   халықты   апатқа    ұшыратты. Халық    саны азайып,    Оңт.-Шығ. Қазақстан   мен   Қырғызстан тайпала-рыныц саяси-этнпкалық бірігу процесі  баяулады,    тұрақты    егін    шаруашылығы одан әрі құлдырап, мал басы кеміп кетті.  Темірге қарсы коалицпя құрылып, оған М-ның феод. билеушілері   әмір   Қамариддин   дулат,   Еңкес төре, М-ның жаңа ханы Қызыр Қожа ( (1389—1399 ж. билік етті)    және    Ақ Орда бнлеушісі  Тоқтамыс хан кірді.


15  ғ-дың 1-жартысында М-ның ішкі жағдайы қиындап өзара феод.    тартыстар мен соғыстар одан әрі күшейді. Бүкіл М-ға билік жүргізген Қызыр Қожа ханның тұсында орталық өкімет біршама   нығайғанымен,  оның    балалары — Шамп Жахан, Мұхаммед Оғлан, Шер-Әли және Шаһ-Шахан билік құрған кезде өзара талас, күрес қайта өршіді.  15  ғ-дың алғашқы жартысында Мауараннахрдағы Темір әулеті бірнеше рет Шығ. Түркістанды М-нан бөліп әкетуге әрекет жасады;  Моғолстанның шығыс   бөлігіне   ойраттар   (қалмақтар) шабуыл   жасады.   Оларға   қарсы     соғысқан Уәйіс хан (үзілістермен 1418— 28  ж.  билік  құрды)   ақыры  ордасын Шығ.   Түркістаннан   Жетісудағы   Іле-балыққа    кешіруге    мәжбүр     болды. 1428 ж. Уәйіс хан өлгеннен ккйін феод.  тартыс  бұрынғыдан бетер шиеленісті. Феод. екі топ пайда болды, әрқайсысы Уәис ханның балаларын: бірі 13 жасар Жүніс сұлтанды   (қ. Жүніс хан), екіншісі  11  жасар Есенбұға сұлтанды   (қ. Есенбұға хан)   қолдады. 30 жылдардың орта шенінде  Есенбұға сұлтанды  жақтаған   феод.  ақсүйектер (оларды ұлысбегі Мир Мұхаммед-Шаһ дулат  басқарды)  жеңіске  жетіп,  Жүніс  сұлтанды    жақтаушылардың    бір бөлігі өздерімен бірге моғолдардың 30 мың семьясын ертіп, Мауараннахрға қоныс аударды. Есенбұға хан болғаннан кейін  (1434—1462 ж. билік етті) көп уақытқа дейін ол феодалдардың өзара тартысын баса алмады,   Қашғарияның бір бөлігін билеумен ғана шектелді. Барін және Чорас көшпелі тайпалары-ның бір бөлігі Амасанжы тайша билеген қалмақтарға қосылып кетті, Калучн және Бұлғач тайпаларының бір бөлігі Дешті Қыпшаққа қоныс аударды; феод. ақсүйектері жерлерді басып алып, бекіністер салды, көрші қалалар мен аймақтарды тонап, шабуылдар ұйымдастырды. Феод. бытыраңқылық өзара ала ауыздық және сыртқы агрессия этникалық топтардың бір-бірімен қатынасып үзіп, халық болып қалыптасу процесін тежеді; өндіргіш күштерін шығынға ұшыратып, елдің экономикасын  құлдыратты. Мемлекеттің сыртқы жағдайы да нашарлады. 1446 ж. Сырдария бойындағы қалаларды Әбілхайыр хан басып алып, М-ның бат. шебіне жақындады. Шығыста қалмақтар жиі-жиі шабуылға шыға бастады. Тек 40 жылдардың соңы — 50 жылдардың бас кезінде ғана Жетісу мен Қырғызстан алқабына аз уақыт     Есенбұға     ханның     ықпалы жүрді.


XV ғасырдың 2-жартысындағы ішкі және сыртқы саяси оқиғалардың барысы Мемлекітінің бірте-бірте ыдыран бастағанын және Оңтүстік Батыс Қазақстан мен Қырғызстанның М. Хандарының  қол астынан кете бастағанын көрсетеді. 50 жылдары Әбілхайыр ханның мемлекетіндегі феод. ала ауыздықтардың күшеюіне, феод. езгінің артуына және таптық қайшылықтардың шиеле-нісуіне байланысты көптеген қазақ рулары мен тайпалары Дешті Қып-шақтан Жетісуға қоныс аударды. Оларды Ақ Орда хандарының ұрпақтары — Жәнібек хан мен Керей хан басқарды. Ішкі ауыр жағдайға байланысты Есенбұға хан қазақтардың келуіне кедергі жасай алмады. Сондықтан ол Дешті Қыпшақтан келген қазақтарды өз мемлекетінің ішкі және сыртқы жағдайын нығайту мақсатына пайдаланбақ болды. 1462 ж. Есенбұға хан өлгенен кейін Жүніс хан (1402—1487 ж. билік құрды) Темір әулетінен шыққан Әбу Саид мырзаның қолдауымен М-ның бат. шебін басып алды. 1408 жылға дейін Қашғарияны Есенбұға ханның баласы Досмұхаммед хан биледі. Жәнібек пен Керей 60 жылдардың орта шені мен 70 жылдардың бас кезінде Жетісуда қазақ  хандыған құрды. Досмұхаммед өлген соң Жүніс хан Ақсуды басып алды. 1472 жылдың қарсаңында Жүніс хан Ташкент пен     Ақсу меп Қашғарияда дейінгі жерді, М-ның бат. бөлігі мен Қашғарияны өз қол астына біріктірді. Жүніс хан қазақ хандарының Дешті Қыпшақтағы өз үстемдігін нығайтуын көздеп, Жетісуды өзіне қайта қаратуға әрекет жасады. Алайда Жетісуда ол Амасанжа тайша бастаған қалмақтардан соққы жеп, Сырдарияға қашты. Жүніс хан қайтадан күш жинап, 1482 ж. Сайрамды, 1485 ж. Ташкентті басып алды. Бірақ бұл уақытша жеңіс еді. Көп ұзамай Жүніс ханның қолында М-ның тек бат. аймақтары ғана қалды. Қашғарияда Әбу Бәкір мырза Дулатидың (1480—1514 ж. билік құрды) тәуелсіз билігі пайда болды; 1484 ж. Жүніс ханның баласы Сұлтан Ахмет хан әкесінен бөлініп, моғолдар мен қырғыздардың көшпелі феод. ақсүйектерінің қолдауымен Қырғызстанда іс жүзінде тәуелсіз биліктің негізін қалады. Ташкентте Жүніс ханның иелігін Сұлтан Махмуд хан (1487—1508 ж. билік құрды) мұраға алды. Ахмет хан мен Махмуд хан Жетісу мен Сырдария маңында қазақтарға қарсы соғыс жүргізді. 1503-04 ж. М-ның бат. және шығ. Бөліктерін біріктірмек болған Сұлтан Махмуд ханның әрекетінен түк шықпады. Қашғария негізінен Әбу Бәкірдің қолында қалды. 15 ғ-дың аяғы —16 ғ-дың бас кезіндегі Жүніс хан ұрпақтары арасындағы ала ауыздық пен өзара қырқыс М-ның біржолата ыдырауына әкеліп соқты. М-ның Шағатай әулетінен шыққан хандарының ұрпағы сұлтан Саид хан Закир ад-Дин Бабырға арқа сүйеп, қазақтармен және өзбектермен бірде одақтаса, бірде жауласа отырып, 1514 ж. Әбу Бәкір мырза Дулатидан Қашғарияны тартып алды да, жаңадан Моғолия мемлекетін құрды. Сұлтан Саид хан мен оның баласы Абд ар-Рашид хан 16 ғ-дың 20—40 жылдары бұрынғы Моғолстан жерлері — Жетісу мен Тянь-Шаньда Шағатай әулетінің үстемдігін қайта орнатуға бірнеше рет әрекет жасады, бірақ қазақтар мен қырғыздардың бірігіп қимыл жасауының нәтижесінде бұл шабуылдар сәтсіз аяқталды. Жетісудағы қазақ рулары мен тайпалары Қазақстанның басқа ай-мақтарындағы қазақтармен бірге қазақ хандығының құрамына кірді. Оңт. Жетісу мен Тянь-Шаньдағы қырғыздар өз алдына мемлекет құрып, жеке өркендеді.
ІІІ   Қорытынды.
       Қорыты   келгенде,  Моғолстан – ХҮІ  ғасырдың  орта  тұсынан  ХҮІ  ғасырдың   бас     кезіне   дейін  Жетісу мен   Шығыс  Түркістанға  өмір сүрген  мемлекет. Шағатай      әулеті   билеген   ұлыс   ыдырағаннан  кейін    батысында  Әмір Темір   мемлекеті, ал шығысында    Моғолстан   пайда   болды. 1348  жылы  Шағатай   әулетінен  шыққан  Тоғлұқ  Темір   Моғолстан  ханы болып   сайланды ( 1363 жылға дейін  билік жүргізді ). 
     Көптеген  ежелгі   шаһарлар  жойылып   кетті. Шағатай  әулеті  билеген   мемлекеттерде   ХҮІ   ғасырдың  ортасына таман  ұзақ  жылдарға   созылған  тартыстың    салдарынан   Жетісудың  тұрақты  егіншілігі  мен  қала мәдениеті     зардап шекті. Баласағұн, Алмалық, Алмату(Алматы), Тараз, Ілебалық,  ( Иланбалық), Қойлық, Екіөгіз   тағ
        ХІҮ ғасырдың  60-жылдары   Моғолстан  хандары  Тоғлұқ  Темір  мен  Ілияс  Қожа  Мәуераннахрды   бағындыруға  әрекет  жасады. ХҮІ ғасырдың  70- 90 жылдары  Моғолстанның  билеушілері   Қызыр  Қожа   хан  ( 1389- 1399    жылдары  билік құрды), Қамар  ад –дин  әмір, Еңке төре, т.б.   Әмір Темірдің   басқыншылық  жорықтарына  қарсы тұрды. ХҮ  ғасырдың  1- жартысында  ішкі  саяси  жағдайы қиындап, өзара   қырқыс   күшейе   түсті. Жағдай  Қызыр  Қожаның   ұлы  Мұхаммед   хан  тұсында  (1408-1428) олармен  бірнеше  рет   шайқасты. Ол Моғолстан астанасын   Тұрфаннан  Жетісудағы   Ілебалыққа   көшіруге   мәжбүр  болды. Дегенмен,  Моғолстан  халқы   егін  шаруашылығын,  әсіресе, Шу, Талас  өзендерінің   алқабындағы   егіншілікті   бірте – бірте  қалпына   келтірді. Мұнда  Тарсакент, Қараялық   мекендері, Аспара  қорғанының   қалдықтары  сақталған.
       Уәйіс  хан  қайтыс болған соң  Моғолстанда   ішкі талас – тартыс   одан сайын   күшейіп, Жүніс  пен  Есенбұға  сұлтандарды   жақтаған   екі  топ  пайда болды. Бұл күрес  Есенбұғаның  пайдасына   шешілді. Оның тұсында  Жәнібек пен Керей   сұлтандар   бастаған    қазақтардың  бір бөлігі  Дешті   Қыпшақтан    Жетісуға   қоныс   аударды. Жүніс хан (1469-1487)  мемлекеттің жағдайын  біршама   нығайтты, бірақ  1472  жылы   Жетісуда  дулат   Әбубәкір  жеңіліп, Сырдарияға  қашты.  Онда   Жүніс  хан  Сайрам мен  Ташкентті  иеленді. Оның баласы  Ахмет   хан  1474   жылы  Қырғызстанда  тәуелсіз   иелік  құрды. Ташкент   билеушісі   Махмұд  хан (1487 -1508) Жетісу мен Түркістанда   қазақ  хандарымен  соғысты. Жүніс  ханның  немересі    

